
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

NEKAZARITZA SAILA

65/2026 Foru Agindua, martxoaren 4koa. Onespena ematea 2026rako abeltzaintzako aseguruak 
kontratatzeko laguntza deialdiari, bat etorriz Foru Gobernu Kontseiluaren urriaren 14ko 35/2025 
Foru Dekretuaren bidez onetsitako oinarri arautzaileetan ezarritakoarekin

Foru Gobernu Kontseiluaren urriaren 14ko 35/2025 Foru Dekretuaren bidez, onespena eman 
zitzaien nekazaritzako aseguru konbinatuen urteko planetan sartutako abeltzaintzako aseguruak 
kontratatzeko laguntzak eskuratzeko sistemaren oinarri arautzaileei.

Oinarri arautzaile horien 1.2 artikuluan ezartzen denez, urtero onetsiko da laguntza deialdia, 
eta honako hauek barne hartuko ditu: kreditu erreserba eta aurrekontu partida, dirulaguntza-
ren gehieneko eta gutxieneko zenbatekoa, diruz lagundu beharreko ehunekoa, diruz lagundu 
daitezkeen lerroak eta diruz lagundu daitezkeen polizen kontratazio aldia.

Kontuan hartuta Arabako Foru Aldundiaren 2026ko ekitaldirako gastuen aurrekontuan 
“40102. G/419402/47900406 Abeltzaintzako aseguruak kontratatzea sustatzea” partida dagoela 
eta kreditu nahikoa daukala, 2026rako laguntza hauen deialdia onestea proposatzen da.

Nahitaezko txostenak aztertu dira, eta bat etorriz Diputatu Nagusiaren ekainaren 28ko 
78/2024 Foru Dekretuan xedatutakoarekin, zeinak aldatzen duen ekainaren 30eko Diputatu 
Nagusiaren 152/2023 Foru Dekretua 2023-2027 legegintzaldirako Arabako Foru Aldundiaren 
sailen egitura zehazten duena, eta dagozkidan ahalmenak erabiliz, hau

XEDATZEN DUT

Lehenengoa. Onespena ematea 2026rako abeltzaintzako aseguruak kontratatzeko laguntza 
deialdiari, bat etorriz Foru Gobernu Kontseiluaren urriaren 14ko 35/2025 Foru Dekretuaren bidez 
onetsitako oinarri arautzaileetan ezarritakoarekin, xehetasun hauen arabera:

a) Kreditu erreserbak: 35.000,00 euro, Arabako Foru Aldundiaren 2026rako gastuen aurre-
kontuaren “Abeltzaintzako aseguruak kontratatzea sustatzea” izeneko 40102. G/419402/47900406 
partidaren kontura.

Kreditu horiek zenbateko gehigarriekin handitu ahal izango dira, Arabako Lurralde Histori-
koko Dirulaguntzen urriaren 19ko 11/2016 Foru Arauak 21. artikuluan ezarritako mugen barruan, 
baita aurrekontu partidetan edozein arrazoirengatik gerta litekeen kreditu gehikuntzaren bidez 
ere. Zenbateko gehigarri horiek, gehienez ere, partida bakoitzean hasierako zenbateko erreser-
batuak adina izango dira.

b) Dirulaguntzaren gehieneko eta gutxieneko zenbatekoa: Ez da laguntzarik emango, baldin 
eta haien zenbatekoa, oinarrietan ezarritako balizko ehunekoak eta murrizketak aplikatu ondoren, 
100,00 eurotik beherakoa bada, eta ez da 4.000,00 eurotik gorako laguntzarik ere emango.

c) Diruz lagundu beharreko ehunekoa diruz lagundu daitekeen polizaren kostu garbiaren 
ehuneko 65 izango da.

d) Diruz lagundu daitezkeen lerroak:

• Nekazaritza Aseguruen Planaren 401 lerroa ekoizpen eta ugalketako behien ustiategieta-
rako, Araban aplikatzekoa bada.

• Nekazaritza Aseguruen Planaren 407 lerroa erruteko hegaztien ustiategietarako, Araban 
aplikatzekoa bada.

e) Diruz lagundu daitezkeen polizak kontratatzeko aldia 2025eko urriaren 23tik 2026ko aben-
duaren 31ra artekoa izango da.

Bigarrena. Administrazio bidea amaiera ematen dion foru agindu honen aurka, nahi izanez 
gero, berraztertzeko errekurtsoa aurkez dakioke organo berari, hilabeteko epean, argitaratu eta 
hurrengo egunetik aurrera; bestela, administrazioarekiko auzi errekurtsoa jar daiteke Euskal 
Autonomia Erkidegoko Auzitegi Nagusiko administrazioarekiko auzien salan, bi hilabeteko 
epean, argitaratu eta hurrengo egunetik aurrera.

Hirugarrena. Ebazpen hau ALHAOn argitaratzea.

Vitoria-Gasteiz, 2026ko martxoaren 4a

Nekazaritza Saileko foru diputatua
NOEMÍ AGUIRRE QUINTANA

Nekazaritza zuzendaria
DAVID FERNÁNDEZ SARABIA

